
གསར་འགྱུར་ཀུན་གསལ་མེ་ལོང་།
རང་ཁུལ་གྱིས་ཁུལ་ཡོངས་ཀྱི་འབྲུབ་འགོག་གནོད་སེལ་བྱ་བའི་བརྙན་ལམ་བཀོད་གཏོང་ཚོགས་འདུ་བསྡུས་པ། རང་ཁུལ་གྱིས་སྟོང་འདུས་སྐོར་བྲོའི་འཁྲབ་སྟོན་གཟབ་རྒྱང་ངང་འཚོགས་པ།

རང་ཚགས་པར་གྱི་འཕྲིན། ཟླ8པའི་ཚེས8
ཉིན་གྱི་ཕྱི་དྲོར། རང་ཁུལ་གྱིས་ཁུལ་ཡོངས་ཀྱི་འབྲུབ་
འགོག་གནོད་སེལ་གྱི་བྱ་བའི་བརྙན་ལམ་བཀོད་
གཏོང་ཚོགས་འདུ་བསྡུས་ཏེ། སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་འབྲུབ་འགོག་གནོད་སེལ་བྱ་བའི་ཐད་
གནང་བའི་མཛུབ་སྟོན་གལ་ཆེན་གྱི་དགོངས་དོན་
དང་ཞིང་ཆེན་ཡོངས་ཀྱི་འབྲུབ་འགོག་གནོད་སེལ་
བྱ་བའི་བཀོད་གཏོང་ཚོགས་འདུའི་དགོངས་དོན་
སློབ་སྦྱོང་དང་ལག་བསྟར་གཏིང་ཟབ་བྱས་ནས།
ཁུལ་ཡོངས་ཀྱི་འབྲུབ་འགོག་གནོད་སེལ་བྱ་བར་
ཡང་བསྐྱར་བཀོད་སྒྲིག་བྱས་པ་དང་། ཁུལ་ཨུའི་ཧྲུའུ་
ཅི་ལིས་ཀང་ཚོགས་འདུར་ཞུགས་ནས་གཏམ་བཤད་
གནང་།

ཚོགས་འདུའི་སྟེང་། མིག་སྔར་ཁུལ་ཡོངས་ཀྱི་
འབྲུབ་འགོག་གནོད་སེལ་བྱ་བ་འགག་རྩའི་དུས་སུ་
སླེབས་ཡོད་པ་དང་། དྲག་ཆར་འབབ་པའི་གནམ་
གཤིས་དང་དུས་མགོའི་ཆར་བ་འབབ་པ་གཉིས་
མཉམ་དུ་འཁེད་ཡོད་པས། འདམ་ཟགས་དང་ཆུ་
ལོག་སོགས་གནོད་འཚེའི་ཉེན་ཁ་ཇེ་ཆེར་འགྲོ་བཞིན་

ཡོད་པ་དང་། འབྲུབ་འགོག་གནོད་སེལ་གྱི་བྱ་བའི་
གནས་བབ་ཧ་ཅང་ཛ་དྲག་ཡིན་པས། ཁུལ་ཡོངས་ཀྱི་
རིམ་པ་སོ་སོའི་ཏང་རྩ་འཛུགས་ཀྱིས་སྤྱི་ཁྱབ་ཧྲུའུ་ཅི་
ཞི་ཅིན་ཕིང་གི་ཀན་སུའུ་ཞིང་ཆེན་ལན་ཀྲོའུ་གྲོང་
ཁྱེར་ཡུས་ཀྲུང་རྫོང་གི་ཆུ་ལོག་གི་གནོད་འཚེ་ཐད་ཀྱི་
མཆན་བཀོད་མཛུབ་སྟོན་དགོངས་དོན་ལ་སློབ་སྦྱོང་
དང་ལག་བསྟར་གཏིང་ཟབ་དང་། ཞིང་ཆེན་འབྲུབ་
འགོག་བྱ་བའི་བཀོད་གཏོང་ཚོགས་འདུའི་བཀོད་
སྒྲིག་བླང་བྱ་ཁྱོན་ཡོངས་ནས་དོན་འཁྱོལ་བྱས་ནས།
ལྷོད་གཡེང་གི་བསམ་བློ་དང་བྱ་བའི་སྤྱོད་ཚུལ་མི་
ལེགས་པའི་སྒྲུབ་སྟངས་ཁྱད་བསད་བྱས་ནས་དོགས་
ཟོན་ནན་མོ་བྱས་ཏེ། ཆར་ཆུའི་གནས་ཚུལ་ལ་ལྟ་ཞིབ་
ཚད་ལེན་དང་གནོད་འཚེའི་སྔོན་བརྡ་གཏོང་བ།
གནོད་འཚེ་སྔོན་འགོག་བྱེད་པ་བཅས་ལ་ཤུགས་སྣོན་
པ། བྱུར་རྐྱེན་སྣ་ཚོགས་ལ་གྲལ་བཤེར་བྱ་རྒྱུ་དང་
འཕྲལ་སྡོམ་ལས་རེས་ལ་ཤུགས་སྣོན་པ། སྐོར་ཞིབ་
བྱེད་པའི་བྱེད་ཐབས་དོན་འཁྱོལ་བྱས་ནས་འབྲུབ་
འགོག་གནོད་སེལ་གྱི་བྱ་བ་སོ་སོ་ནུས་ཤུགས་ཡོད་
རྒུས་ལེགས་སྒྲུབ་བྱ་དགོས།

གྲོས་ཚོགས་ལས་ས་གནས་སོ་སོ་དང་སྡེ་ཁག་
སོ་སོས་དུས་ནམ་ཡང་མི་དམངས་གཙོར་འཛིན་པ་
དང་ཚེ་སྲོག་གཙོར་བཟུང་སྟེ། དུས་དང་རྣམ་པ་ཀུན་
ཏུ་འགན་འཁྲིའི་འདུ་ཤེས་རྒྱུན་འཁྱོངས་བྱས་ནས་
འབྲུབ་འགོག་གནོད་སེལ་གྱི་བྱེད་ཐབས་སོ་སོ་དོན་
འཁྱོལ་སྔར་ལས་བཟང་བོ་བྱས་ཏེ། ཉེན་ཁ་མྱུར་སེལ་
ལ་གྲ་སྒྲིག་བཟང་བོ་བྱས་ནས་གློ་བུར་དུ་བྱུང་བའི་
དོན་རྐྱེན་སྣ་ཚོགས་ལ་ཁ་གཏད་ཐུབ་པའི་ནུས་པ་
འདོན་པ་དང་། ལྟ་ཞིབ་ཚད་ལེན་དང་སྔོན་བརྡ་
གཏོང་བ་དང་། ཆར་ཆུའི་གནས་ཚུལ་དང་གནམ་
གཤིས་འགྱུར་ལྡོག་ལ་ཞིབ་བཤེར་ནན་མོ་བྱས་ནས་
བབ་བསྟུན་མྱུར་སྐྱོབ་ཀྱི་སྔོན་འགོག་བྱ་དགོས་
ལ། དུས་ཐོག་ཏུ་འཕྲལ་སྡོམ་དང་ལེན་བྱེད་པ་དང།
བྱུར་རྐྱེན་དང་ཆུ་ལོག་གི་ཉེན་ཁར་གྲལ་བཤེར་ནན་
མོ་བྱ་དགོས་པ་དང་། སྔ་མོ་ནས་གནས་སྤོ་བཀོད་
སྒྲིག་བྱེད་པ་སོགས་ཀྱི་བླང་བྱ་ལྟར་དམིགས་བསལ་
ཚོགས་སྤྱིའི་རོགས་སྐྱོར་དང་བཀོད་སྒྲིག་འགན་སྲུང་
ལེགས་པོ་བྱ་དགོས། འགན་འཁྲིའི་འབྲེལ་ཐག་ཇེ་
དམ་དུ་བཏང་ནས་རིམ་པ་སོ་སོའི་ཏང་སྲིད་ཀྱི་

འགན་ཁུར་བློ་མཐུན་གཙོ་བོས་བཀོད་སྒྲིག་ཞིབ་
ཚགས་དང་། བཀོད་འདོམས་ལེགས་པོར་བརྟེན་ནས་
འབྲེལ་ཡོད་སྡེ་ཁག་གིས་གཞོགས་འདེགས་དང་། ཆ་
འཕྲིན་མྱུར་སྤྱོད་ཐུབ་པའི་ཕྱོགས་སུ་ཤུགས་རྒྱག་པ།
འབྲུབ་འགོག་གི་གྲ་སྒྲིག་བྱ་བ་ལེགས་པར་བསྒྲུབ་
ནས། བདེ་འཇགས་ཀྱིས་འབྲུབ་འགོག་ལས་བརྒལ་
ཐུབ་པར་འགན་ལེན་བྱས་ཏེ། གྱོང་གུད་མི་ཐེབས་
པའི་བསམ་བློ་བརྟན་པོར་བཙུགས་ནས་ནུས་
ཤུགས་ཡོད་རྒུས་འབྲུབ་འགོག་གི་འགག་རྩའི་དུས་
སྐབས་ཀྱི་བྱ་བ་སོ་སོ་ལེགས་པར་བསྒྲུབ་ནས། མི་
དམངས་མང་ཚོགས་ཀྱི་ཚེ་སྲོག་དང་རྒྱུ་ནོར་བདེ་
འཇགས་ཡོང་བར་འགན་ལེན་ནན་མོ་བྱ་དགོས་
པའི་བླང་བྱ་བཏོན་ཡོད།

ཁུལ་གྱི་མགོ་ཁྲིད་ཀྲང་ཅི་ཙུང་དང་དགེ་འདུན་
རྒྱལ། སུང་ཅོན་ཞཱ། ཀུན་འགྲུབ་ཚེ་རིང་། རྫོང་ཨུ་ཁག་
གི་འགན་ཁུར་བློ་མཐུན་གཙོ་བོ་དང་། ཁུལ་འབྲུབ་
འགོག་གནོད་སེལ་བཀོད་འདོམས་པུའུ་ཡི་ཁོངས་
མིའི་ལས་ཁུངས་ཀྱི་འགན་ཁུར་བློ་མཐུན་གཙོ་བོ་
བཅས་ཚོགས་འདུར་ཞུགས་ཡོད།།

རང་ཚགས་པར་གྱི་འཕྲིན། ཟླ8པའི་ཚེས9
ཉིན་གྱི་དགོང་མོར། ལུས་ཀྱི་ལྡེམ་མྱུར་དང་གར་གྱི་
སྟངས་སྟབས་ལས་མི་རིགས་ཤིག་གི་ཁྱད་ཆོས་མངོན་
པའི་སྟོང་འདུས་སྐོར་བྲོའི་འཁྲབ་སྟོན་དེ་མཚོ་ལྷོ་ཁུལ་
རིག་གནས་སྨྱན་སྦྱོར་ལྟེ་གནས་ཐང་ཆེན་དུ་གཟབ་
རྒྱས་ངང་འཚོགས་པ་རེད། རང་ཁུལ་གྱི་རྫོང་ཁག་ལྔ་
དང་སྡེ་ཁུལ་སོ་སོ་ནས་ཡོང་བའི་འཁྲབ་སྟོན་རུ་ཁག
15གནས་མཆོག་འདིར་འཛོམས་ཏེ། མི་རིགས་
མཐུན་སྒྲིལ་དང་རིག་གནས་དར་སྤེལ་གྱི་ཡང་སྙིང་
མཚོན་པའི་དགྱེས་སྟོན་ཆེན་མོ་ཞིག་ཀུན་གྱི་སྤྱན་སྔར་
བཀྲམས་པ་རེད།

དབྱངས་ཀྱི་ཟིལ་བ་འཐོར། གར་གྱི་སྟངས་
སྟབས་བསྒྱུར། བྲོ་མཁན་རྣམས་ཀྱིས་དཔུང་བ་མཉམ་
དུ་གཤིབ། སྟངས་སྟབས་ཤུགས་ཀྱིས་བསྒྱུར། ཉམས་

འགྱུར་ལྷོད་ཀྱིས་མངོན། ལོ་ན་རྒན་གཞོན་མེད་པར་
རོལ་དབྱངས་ཀྱི་འགྱུར་ཁུགས་དང་བསྟུན་ནས་ལུས་
ཀྱི་ལྡེམ་མྱུར་ལས་གར་གྱི་སྟངས་སྟབས་བསྒྱུར་ཏེ། ཡུལ་
དངོས་ཀྱི་ལྟད་མོ་བ་རྣམས་ཀྱི་ལུས་སེམས་ཡོངས་རིག་
གནས་ཀྱི་དགྱེས་སྟོན་ཆེན་མོ་འདིས་བཟི་རུ་བཅུག

སྐོར་བྲོ་ནི་སྲོལ་རྒྱུན་གྱི་དམངས་ཁྲོད་ཞབས་
བྲོའི་ཚབ་མཚོན་རང་བཞིན་ཡིན་པའི་ཆ་ནས།གནའ་
ནས་བཟུང་སྒྱུ་རྩལ་རང་ངོས་ནས་བརྒལ་ཏེ་མི་རིགས་
མཐུན་སྒྲིལ་ཡར་ཐོན་ལ་སྐུལ་འདེད་གཏོང་བའི་
འབྲེལ་ཐག་གལ་ཆེན་ཞིག་ཏུ་གྱུར་ཡོད། སྐོར་བྲོའི་
རིག་གནས་འདིས་རིགས་སོ་སོའི་མང་ཚོགས་ཡོངས་
ཀྱི་བློ་ཐག་ཇེ་ཉེ་རུ་བཏང་ཡོད་ལ། སྤྲོ་སྐྱིད་ཀྱི་དགྱེས་
འཛོམས་ལས་མཛའ་བརྩེ་ཡི་འབྲེལ་བ་ཇེ་དམ་དུ་
བཏང་བར་མ་ཟད། མེ་ཕུང་གི་འོད་སྣང་ལས་རིག་

གནས་ཤིག་གི་བཀྲག་མདངས་མངོན་ཡོད། རིག་
གནས་ཀྱི་དགྱེས་སྟོན་ཆེན་མོ་འདི་ནི་མིག་གི་དགའ་
སྟོན་ཞིག་ཡིན་ལ། རང་ཁུལ་གྱི་རིག་གནས་དང་ཡུལ་
སྐོར་མཉམ་འདྲེས་ཀྱི་ལག་ལེན་དངོས་ཞིག་ཀྱང་ཡིན།

ཉེ་བའི་ལོ་ཤས་རིང་། མཚོ་ལྷོ་ཁུལ་གྱིས་སྐོར་
བྲོ་སོགས་ཕུལ་དུ་བྱུང་བའི་སྲོལ་རྒྱུན་ལུས་རྩལ་རིག་
གནས་དེ་དུས་ཆེན་གྱི་བྱ་འགུལ་དང་གྲོང་གསེབ་ཡུལ་
སྐོར་ལ་མཉམ་འདྲེས་ཡོང་བར་བྱས་ཏེ། མཐོ་སྒང་གི་
ཁྱད་ཆོས་ལྡན་པའི་རིག་གནས་ཡུལ་སྐོར་གྱི་སྤུས་
རྟགས་གཏོད་རྒྱུར་སྐུལ་འདེད་བཏང་སྟེ། སྲོལ་རྒྱུན་
གྱི་སྒྱུ་རྩལ་དེ་རིག་གནས་ཡུལ་སྐོར་འཕེལ་རྒྱས་ལ་
སྐུལ་འདེད་གཏོང་བའི་སྒུལ་ཤུགས་ཆེན་པོ་ཞིག་ཏུ་
གྱུར་ཡོད། ཐེངས་འདིའི་སྟོང་འདུས་སྐོར་བྲོ་འཁྲབ་
སྟོན་བྱས་པ་བརྒྱུད་དེ། ཁྱོན་ཡོངས་ནས་མཚོ་ལྷོ་ཁུལ་

གྱི་མི་རིགས་རིག་གནས་དང་རིགས་སོ་སོའི་མང་
ཚོགས་ཀྱི་འཚོ་བ་དངོས་མཚོན་ཡོད་པར་མ་ཟད།
རིག་གནས་དང་ཡུལ་སྐོར་མཉམ་འདྲེས་ལ་སྒུལ་
ཤུགས་གསར་བ་ཞིག་བསྣན་ཡོད་ལ། ཀྲུང་ཧྭ་མི་
རིགས་ཀྱི་ཐུན་མོང་ཚོགས་པའི་འདུ་ཤེས་བརྟན་པོར་
འཛུགས་པར་གསོན་ཤུགས་ཀྱང་བསྣན་ཡོད།

སྟོང་འདུས་སྐོར་བྲོའི་འཁྲབ་སྟོན་ལས་མཚོ་ལྷོ་
ཁུལ་གྱི་མི་རིགས་སོ་སོའི་མི་དམངས་ཀྱིས་ཁྱིམ་གཞིས་
གཅིག་ལ་བཅངས་པའི་ལྷག་བསམ་ཟོལ་མེད་ཀྱི་བརྩེ་
དུང་དང་མཐུན་སྒྲིལ་གྱི་ཨ་ལོང་སྦྲེལ་ནས་མཛེས་སྡུག་
ལྡན་པའི་མ་འོངས་པ་ཞིག་བསྐྲུན་པར་འགྱུར་མེད་ཀྱི་
ཡིད་ཆེས་བརྟན་པོ་བཙུགས་ཏེ། མི་རིགས་མཐུན་
སྒྲིལ་གྱི་མེ་ཏོག་དེ་རིག་གནས་ཡུལ་སྐོར་མཉམ་འདྲེས་
ཀྱི་ས་ཆེན་སྟེང་རྣམ་པར་བཞད་དུ་བཅུག་པ་རེད།།

རང་ཚགས་པར་གྱི་འཕྲིན། ཉེ་
སྔོན། མཚོ་སྔོན་ལ་ཁ་གཏད་རོགས་སྐྱོར་
བྱས ་པ ་བརྗོད ་དོན ་ཡིན ་པའི ་གློག ་
བརྙན་ཁྱེད་དང་འཕྲད་པ་ང་ཡི་སྔོན་
ལས་ཡིན་ཞེས་པ་ཁུལ་རིག་གནས་སྨྱན་
སྦྱོར་ལྟེ་གནས་ཀྱི་འཁྲབ་སྟོན་ཚོམས་
ཆེན་དུ་གཏོང་མགོ་བརྩམས་ཤིང་། གློག་
བརྙན་གྱི་ལམ་ནས་ཡུལ་སྐོར་དྲིལ་སྒྲོག་
གི་འོས་སྦྱོར་བྱ་འགུལ་སྤེལ་མགོ་ཚུགས་
པ་རེད།

བྱ་འགུལ་ཡུལ་དངོས་སུ། གློག་
བརྙན་གྱི་བརྗོད་དོན་གླུ་དབྱངས་དང་
ཕབ་སྐྲུན་ཚན་ཆུང་གི་བརྙན་ཕབ་ཀྱི་ཚན་
པ་ཞིག་རྒྱ་ཆེའི་ལྟད་མོ་བ་རྣམས་ཀྱི་མིག་
ལམ་དུ་བསྟར་ལ། གློག་བརྙན་དང་ལྷན་
དུ་ཡུལ་སྐོར་དུ་བསྐྱོད་ཅེས་པ་བརྗོད་བྱ་
ཡིན་པའི་ཡུལ་སྐོར་གྱི་ལམ་ཐིག་ངོ་སྤྲོད་
བྱས་ཏེ། གློག་བརྙན་ཁྲོད་དུ་མཚོ་སྔོན་པོ་
དང་གུང་ཧོ་རྫོང་རིག་སྨོན་གྲོང་རྡལ།
ཚལ་རྔ་འགག ཁྲི་ཀའི་མ་ཎི་ཆུ་འཁོར་ཐང་
ཆེན། ཨ་སྐོང་ས་གཤིས་སྤྱི་གླིང་གི་ལྗོངས་
ཁུལ་སོགས་ཕབ་སྐྲུན་བྱེད་སའི་གནས་
འགངས་ཆེན་མངོན་པར་བྱས་ཏེ། རྒྱ་ཆེའི་
ལྟད་མོ་བ་དང་ཡུལ་སྐོར་བར་རི་ཆུའི་མགོ་
ཁུངས། རབ་མཛེས་མཚོ་སྔོན། གནས་
མཆོག་མཚོ་ལྷོའི་རང་བྱུང་གི་མཛེས་
ལྗོངས་དང་ཡུལ་སྲོལ་གོམས་གཤིས་
ཉམས་ལེན་ཐེངས་ཤིག་བྱེད་དུ་བཅུག

གློག་བརྙན་འདིའི་འཁྲབ་ཁྲིད་པ་
ཅང་ཕིང་དང་འཁྲབ་སྟོན་པ་ཧའོ་ཐེན་
ལའེ། ལི་མུའུ་ཙུང་། རིན་ཆེན་དོན་གྲུབ་
སོགས་གསར་རྩོམ་ཚོགས་པའི་ཚོགས་
མིས་ཀྲུང་དབྱང་དང་ཞིང་ཆེན་སོགས་
སྨྱན་སྦྱོར་ལས་ཁུངས་ཁག་ཅིག་གི་གསར་
འགོད་པས་བཅར་འདྲི་དང་ལེན་བྱས་པ་
དང་། འཁྲབ་འཁྲིད་པ་ཅང་ཕིང་གིས་
མཚོ་ལྷོ་ཁུལ་གྱི་མཛེས་ལྗོངས་དང་ཟས་

མཆོག་ངོ་སྤྲོད་བྱས་ཤིང་། གློག་བརྙན་
ཕབ་སྐྲུན་གྱི་བརྒྱུད་རིམ་ཁྲོད་ཀྱི་མི་སེམས་
འགུལ་བའི་གཏམ་རྒྱུད་མཉམ་སྤྱོད་བྱས་
པ་རེད།

དངོས་བྱུང་གཏམ་རྒྱུད་ཀྱི་གློག་
བརྙན་འདིས་ལྟད་མོ་བར་སེམས་འགུལ་
ཐེབས་ནས་མིག་ཆུ་ཤོར་ལ། གློག་བརྙན་
ལ་བལྟས་ཚར་རྗེས་ཚང་མས་བཤད་རྒྱུར།
གློག་བརྙན་འདིར་མཚོ་སྔོན་ལ་རོགས་
སྐྱོར་བྱེད་པའི་ལས་བྱེད་པས་མཚོ་ལྷོ་རུ་
དཀའ་སྤྱད་འབད་བརྩོན་བྱས་པའི་སྙིང་
སྟོབས་མཚོན་པར་བྱས་ཤིང་། བརྙན་མིག་
རེ་རེ་ཡིས་སེམས་འགུལ་ཆེན་པོ་ཐེབས་པ་
དང་། ཅང་སུའུ་ཞིང་ཆེན་གྱིས་མཚོ་སྔོན་
ཞིང་ཆེན་ལ་ཁ་གཏད་རོགས་སྐྱོར་བྱེད་
པའི་འཛུགས་སྐྲུན་དང་བརྩེ་བ་ཟབ་པོ་དེ་
མཚོན་ཡོད་ལ། མཚོ་སྔོན་ལ་རོགས་སྐྱོར་
བྱེད་པའི་ལས་བྱེད་འཇོན་མིའི་མཐོ་སྒང་
ཕ་ཡུལ་དུ་བརྩིས་ནས་རང་ནུས་ཅི་ལྕོགས་
སྒོས་བྱ་བར་འབད་པའི་སྙིང་སྟོབས་ཀྱང་
མཚོན་ཡོད། ཅང་སུའུ་དང་མཚོ་སྔོན་
གཉིས་ཁྱིམ་ཚང་གཅིག་ལྟར་བརྩེ་བའི་མི་
རིགས་མཐུན་སྒྲིལ་གྱི་གཏམ་རྒྱུད་གསོན་
ཉམས ་ལྡན ་པའི ་སྒོ ་ནས ་བརྗོད ་པ ་
དང་། རི་ཆུའི་མགོ་ཁུངས། རབ་མཛེས་
མཚོ་སྔོན་གྱི་རང་བྱུང་མཛེས་སྡུག་དང་མི་
ཆོས་རིག་གནས་ཀྱི་མཚར་སྡུག་མངོན་
ཡོད་ཟེར།

ལྟད་མོ་བ་ལི་ཞའོ་ཡུས་ཀྱིས་བཤད་
རྒྱུར། གློག་བརྙན་ནང་གི་ལྟ་ན་སྡུག་པའི་
ཡུལ་ལྗོངས་ཀྱིས་ངའི་མིག་དབང་ཅིག་
བཅར་འཕྲོག་སོང་ལ། དུས་ཚོད་ཡོད་ཚེ་
ཁྱིམ་མི་ཚོ་དང་མཉམ་དུ་གློག་བརྙན་ཁྲོད་
ཀྱི་མཛེས་ལྗོངས་ཁུལ་དུ་ཡུལ་སྐོར་ལ་འགྲོ་
རྩིས་ཡོད་ཟེར།

ཞིང་ཆེན་དམངས་ཆེན་རྒྱུན་ལས་
ཨུ་ཡོན་ལྷན་ཁང་གི་ཀྲུའུ་རེན་གཞོན་པའམ་

ཁུལ་ཨུའི་ཧྲུའུ་ཅི་ལིས་ཀང་གིས་འཁྲབ་
འཁྲིད་པ་ཅང་ཕིང་འཁོར་དང་བཅས་
པར་ཐུག་འཕྲད་གནང་སྟེ། མཚོ་ལྷོར་
རོགས་སྐྱོར་བྱས་པའི་གྲུབ་འབྲས་ལ་
བསྟོད་བསྔགས་བྱས་པ་དང་། སློབ་གསོ་
དང་རིག་གནས་ཡུལ་སྐོར་དྲིལ་སྒྲོག་
གཏིང་ཟབ་སྤེལ་བར་བཀའ་དྲིན་ཞུས།
མཚོ་ལྷོ་ཁུལ་དང་ཅང་སུའུ་ནན་ཐུང་
གྲོང་ཁྱེར་གཉིས་ཀྱིས་མཉམ་འབྲེལ་གྱིས་
ཕབ་བསྐྲུན་བྱས་པའི་མཚོ་སྔོན་རོགས་
སྐྱོར་བརྗོད་དོན་ཡིན་པའི་གློག་བརྙན་
ཁྱོད་དང་འཕྲད་པ་ང་ཡི་སྔོན་ལས་ཡིན་
ཞེས་པ་ལས། ཅང་སུའུ་ཞིང་ཆེན་གྱིས་ལོ་
ངོ ་བཅོ་ལྔའི་རིང་མཚོ་ལྷོ་ཁུལ་ལ་ཁ ་
གཏད་རོགས་སྐྱོར་བྱས་པར་འཕོ་འགྱུར་
ཆེན་པོ་བྱུང་བ་མངོན་ཡོད་པར་མ་ཟད།
མཚོ་སྔོན་ལ་རོགས་སྐྱོར་བྱེད་པའི་ལས་
བྱེད་འཇོན་མིའི་རང་ནུས་ཡོད་ཚད་
ཕུལ་བའི་སྙིང་སྟོབས་མཚོན་ཡོད། གློག་
བརྙན་གྱི་ངོ་མཚར་ཞིང་ཡིད་འགུལ་
ཐེབས་པའི་བྱུང་རིམ་ལས་ཆབ་སྲིད་ཀྱི་
ལངས་ཕྱོགས་དང་སྒྱུ་རྩལ་གྱི་མཛེས་བ་
བསྲེས་ཡོད། མཚོ་ལྷོ ་ཁུལ་གྱིས་ནུས་
ཤུགས་ཡོད་རྒུས་གློག་བརྙན་དྲིལ་སྒྲོག་
འོས་སྦྱོར་གྱི་བྱ་བ་གཙོར་བཟུང་ནས། རྒྱ་
ཆེའི་ལས་བྱེད་པ་དང་མང་ཚོགས་ཀྱི་
སྤྱན་སྔར་བཀྲམས་ཡོད། ཏང་གི་དྲིན་
ཚོར་བ་དང་ཏང་གི་ཁར་ཉན་པ། ཏང་
གི་རྗེས་སུ་འབྲངས་པའི་རང་རྟོགས་ཀྱི་
འདུ་ཤེས་སྔར་ལས་ཇེ་བརྟན་དུ་བཏང་
བ་དང་། དེ་ལས་མི་མང་པོ་ཞིག་གློག་
བརྙན་དང་ལྷན་དུ་ཡུལ་སྐོར་ལ་བསྐྱོད་
དེས་མཚོ་སྔོན་དུ་བསྐྱོད་པ་དང་མཚོ་
ལྷོར་བསྐྱོད་ནས་རི་ཆུའི་མགོ་ཁུངས། རབ་
མཛེས་མཚོ་སྔོན། གནས་མཆོག་མཚོ་
ལྷོའི་མཛེས་ཉམས་ལ་རོལ་མྱོང་བྱེད་དུ་
འཇུག་དགོས་ཞེས་བསྟན།།

（པར་ངོས1པར་མཐུད་པ།）དགོས་གཏུག་གི་བསམ་པ་བཅས་ཆེ་རུ་བསྐྱེད་པ།
ནག་འཇོམས་ངན་སེལ་བྱེད་པར་ཤུགས་བརྒྱབ་ནས་ཁྱབ་ཁོངས་གཙོ་བོའི་
གནད་དོན་ཐག་གཅོད་བྱེད་པ་དང་། སྡེ་ཁག་མཉམ་འབྲེལ་བྱེད་པར་ཤུགས་
བརྒྱབ་སྟེ་རུལ་སུངས་ཀྱི་སྣང་ཚུལ་རྩ་བ་ནས་མེད་པར་བཟོ་དགོས་ལ། བྱ་བའི་
སྟོབས་ཤུགས་ཆེར་བསྐྱེད་དེ་ནག་འཇོམས་ངན་སེལ་གྱི་བྱ་བར་གྲུབ་འབྲས་
བཟང་བོ་བླངས་ཏེ། ཁུལ་ཡོངས་ཀྱི་སྤྱི་ཚོགས་དཔལ་འབྱོར་འཕེལ་རྒྱས་སུ་གཏོང་
བར་བདེ་འཇགས་དང་བརྟན་བརླིང་འཆམ་མཐུན་གྱི་སྤྱི་ཚོགས་ཁོར་ཡུག་
བསྐྲུན་དགོས་ཞེས་བླང་བྱ་བཏོན།

ཚོགས་འདུ་ལས་ཞིང་ཆེན་ཏང་ཨུའི་མགོ་ཁྲིད་གཙོ་བོས་འབྲུབ་འགོག་
གནོད་སེལ་བྱ་བའི་སྐོར་གྱི་མཆན་འགོད་བླང་བྱ་ལག་བསྟར་དོན་འཁྱོལ་དང་
མ་མཐའི་ཚད་གཞིར་བསམ་གཞིགས་ནན་མོ་བྱེད་པ། ཉེན་ཁ་དང་སེམས་
ཁྲལ་གྱི་འདུ་ཤེས་ཆེ་རུ་གཏོང་བ། བག་མེད་ལྷོད་གཡེང་གི་བསམ་བློ་ཁྱད་
གསོད་བྱེད་པ། མི་དམངས་དང་ཚེ་སྲོག་བླ་ན་མེད་པའི་ལྟ་བ་རྒྱུན་འཁྱོངས་
དང་། ཆུ་ལོག་སྔོན་འགོག་དང་ཉེན་ཁ་སེལ་བ་བཅས་ཀྱི་བྱ་བ་དམ་པོར་
བཟུང་ནས། ཉེན་ཁའི་བྱུར་རྐྱེན་གྲལ་བཤེར་བྱེད་པ་དང་ཆ་འཕྲིན་ལྟ་ཞིབ་
ཚད་ལེན་བྱེད་པར་ཤུགས་རྒྱག་པ། འབྲུབ་འགོག་གི་འཕྲལ་སྡོམ་སྔོན་ཇུས་
འཐུས་སྒོ་ཇེ་ཚང་དུ་གཏོང་བ་དང་། བབ་བསྟུན་སྟོབས་ཤུགས་འཛུགས་སྐྱོང་
ལ་ཤུགས་སྣོན་པ། འཕྲལ་སྡོམ་དངོས་ཟོག་གྲབས་གསོག་བྱེད་ཤུགས་ཆེ་རུ་
གཏོང་བ། ལས་རེས་པའི་བྱ་བར་ཤུགས་སྣོན་པ་བཅས་བྱས་ཏེ། འབྲུབ་འགོག་
གནོད་སེལ་བྱ་བ་གནད་ལ་འཁེལ་བར་བྱས་ནས་མི་དམངས་མང་ཚོགས་ཀྱི་
ཚེ་སྲོག་དང་རྒྱུ་ནོར་བདེ་འཇགས་ལ་ནུས་ཤུགས་ཡོད་རྒུས་འགན་སྲུང་བྱ་
དགོས། ཞིང་ཆེན་ཡོངས་ཀྱི་དམག་ཁོངས་ནས་ཕྱིར་བུད་བའི་དམག་མིའི་བྱ་
བའི་གྲོས་ཚོགས་དང་གཉིས་བཀུར་གཟེངས་བསྟོད་ཚོགས་ཆེན་གྱི་དགོངས་
དོན་སློབ་སྦྱོང་དང་ལག་བསྟར་ནན་མོ་བྱས་ཏེ། བསམ་བློ་དང་ཆབ་སྲིད་ལ་
སྣེ་ཁྲིད་ཡག་པོ་བྱེད་པ། ལས་ཞུགས་དང་ལས་ལམ་གསར་འབྱེད་ལ་ཤུགས་
རྒྱག་པ། ཁེ་དབང་ལ་འགན་སྲུང་ནན་མོ་བཅས་བྱེད་པའི་བྱ་བ་དང་། སེམས་
ཤུགས་ཡོད་རྒུ་བཏོན་ནས་གཉིས་བཀུར་བྱ་བ་ལེགས་པོར་བསྒྲུབ་པ་དང་།
ཏང་གི་ཕྱོགས་ཡོངས་ཀྱི་མགོ་ཁྲིད་ལ་ཤུགས་སྣོན་པ། དམག་དཔུང་གི་འཐབ་
འཛིང་ནུས་ཤུགས་ཆེ་རུ་གཏོང་བར་ཕྱོགས་ཡོངས་ནས་འདེགས་སྐྱོར་བྱེད་
པར་ཞབས་ཞུ་ལེགས་པོར་བསྒྲུབ་པ་བཅས་ཀྱི་སྟེང་ནས་རང་ཁུལ་གྱི་དམག་
ཁོངས་ནས་ཕྱིར་བུད་པའི་དམག་མི་དང་གཉིས་བཀུར་བྱ་བར་གྲུབ་འབྲས་
གསར་པ་ལེན་པར་འབད་དགོས་ཞེས་ནན་གྱིས་བསྟན།

གྲོས་ཚོགས་སྟེང་ལོ་སྟོད་ཀྱི་འདུ་ཤེས་འཛིན་སྟངས་ཁྱབ་ཁོངས་ཀྱི་བྱ་
བའི་གནས་ཚུལ་སྐོར་གྱི་སྙན་ཞུར་ཉན་པ་དང་། ཁུལ་ཨུའི་སྐབས་བཅུ་བཞི་
པའི་ཚང་འཛོམས་གྲོས་ཚོགས་ཐེངས་བཅུ་གཅིག་པའི་འབྲེལ་ཡོད་བྱ་བར་
ཞིབ་འཇུག་བྱས་པར་མ་ཟད། ཁུལ་ཨུའི་སྐབས་བཅུ་བཞི་པའི་ཚང་འཛོམས་
གྲོས་ཚོགས་ཐེངས་བཅུ་གཅིག་པ་ཟླ8པའི་ཟླ་སྟོད་དུ་འཚོག་རྒྱུའི་གྲོས་ཐག་
བཅད་པ་རེད།།

ཁུལ་ཨུའི་རྒྱུན་ལས་ཨུ་ཡོན་ལྷན་ཁང་གིས་
གྲོས་ཚོགས་བསྡུས་པ།

རང་ཁུལ་གྱིས་གློག་བརྙན་དང་ལྷན་དུ་ཡུལ་སྐོར་དུ་
བསྐྱོད་པའི་རིག་གནས་ཡུལ་སྐོར་དྲིལ་སྒྲོག་

བྱ་འགུལ་སྤེལ་བ།

（པར་ངོས1པར་མཐུད་པ།） བློ་གཅིག་སེམས་
གཅིག་གིས་དམངས་ལ་ཞབས་འདེགས་ཞུ་བའི་སྤྱི་
ཞབས ་པའི ་བརྩེ ་སེམས ་གསོ ་སྐྱོང ་བྱ ་དགོས ་
ལ། འབད་འབུངས་ལྷོད་མེད་ཀྱི་གྲུབ་འབྲས་དང་
སྤྱོད་ཚུལ་དངོས་ལ་མང་ཚོགས་ཀྱིས་དགའ་བསུ་ཐོབ་
པར་འབད་པ། སྤོབས་པ་ཆེར་སྐྱེད་ཀྱི་འབད་འཐབ་
དང་དངོས་སྒྲུབ་ཀྱི་བྱ་བའི་སྤྱོད་ཚུལ་ལ་བརྟེན་ནས་
རྒྱང་བསྐྱོད་ཀྱི་ལམ་བུ་གསར་པར་གོམ་སྟབས་ཆེན་
པོས་བསྐྱོད་དགོས་ཞེས་ནན་གྱིས་བསྟན།

ཚང་འཛོམས་གྲོས་ཚོགས་ལས་རྒྱང་བསྐྱོད་ཀྱི་
ལམ་བུ་གསར་པར་བསྐྱོད་པར་སྤྱོད་ཚུལ་ལེགས་པོ་ཡོད་
ན་ད་གཟོད་ནང་གི་སྤུས་ཚད་ཇེ་མཐོར་གཏོང་ཐུབ་ལ།
དུས་རབས་གསར་པའི་གོ་སྐབས་དམ་འཛིན་བྱས་ནས་
དེང་རབས་ཅན་གྱི་མཚོ་ལྷོ་གསར་པ་འཛུགས་སྐྲུན་བྱེད་
པར་རྣམ་པ་གསར་པ་མངོན་དགོས། སྐྱེ་ཁམས་དཔལ་
ཡོན་འཛུགས་སྐྲུན་བྱེད་པའི་ཐད་བརྩོན་ལེན་དང་
འགན་འཁྲི་འཁུར་ཕོད་པར་སྐུལ་འདེད་བཏང་ནས།
སྐྱེ་ཁམས་ཁོར་ཡུག་སྲུང་སྐྱོང་བྱེད་པའི་རྒྱལ་ཁབ་ཆེན་མོ་
ཡིད་ལ་དམ་པོར་འཛིན་པ་དང་། རི་ཆུ་ནགས་གསུམ་
དང་ཞིང་། མཚེའུ། རྩྭ་ས་དང་བྱེ་མ་བཅས་སྲུང་སྐྱོང་
དང་བཅོས་སྐྱོང་རྒྱུན་འཁྱོངས་བྱས་ནས། ནུས་ཤུགས་
ཡོད་རྒུས་མཚོ་སྔོན་པོའི་རྒྱལ་ཁབ་སྤྱི་གླིང་འཛུགས་སྐྲུན་
བྱེད་པར་འབད་པ། སྐྱེ་ཁམས་ཀྱི་རིན་ཐང་མངོན་པའི་
ཐབས་ལམ་རྒྱ་ཆེར་གཏོང་བ། སྤྱོད་ཚུལ་ལེགས་བཅོས་
བྱེད་པའི་ཕན་འབྲས་དེ་སྐྱེ་ཁམས་དཔལ་ཡོན་གྱི་མཐོ་ས་
འཛུགས་སྐྲུན་བྱེད་པའི་གྲུབ་འབྲས་སུ་བསྒྱུར་བ། སྤུས་
ཚད་མཐོ་བའི་འཕེལ་རྒྱས་ལ་སྐུལ་འདེད་གཏོང་བའི་
ཐད་སྤོབས་པ་ཆེན་པོས་སྔོན་ལ་བརྩོན་ལེན་དང་འགན་
འཁྲི་འཁུར་ཕོད་པ་བཅས་བྱས་ཏེ། རྒྱལ་ཁབ་རྒྱུན་
མཐུད་འཕེལ་རྒྱས་ཀྱི་གྲོས་རིམ་གསར་གཏོད་དཔེ་སྟོན་
ཁུལ་འཛུགས་སྐྲུན་བྱ་རྒྱུར་སྣེ་ཁྲིད་ནས་ཕན་ཚུན་སྐུལ་
འདེད་དང་མཉམ་འདུས་ཀྱིས་དེང་རབས་ཅན་གྱི་ཐོན་
ལས་སུ་འགྱུར་བར་བྱ་དགོས། ལས་གཞི་དོན་ཐོག་ཏུ་
འཁྱོལ་བར་ཕན་ནུས་འདོན་པ་དང་། གྲོང་ཁྱེར་དང་
གྲོང་གསེབ་མཉམ་འདྲེས་འཕེལ་རྒྱས་སུ་འགྲོ་བར་སྐུལ་
འདེད་གཏོང་བ། ཕྱི་ཕྱོགས་ལ་སྒོ་འབྱེད་པའི་མཉམ་
འབྲེལ་གྱི་ཆུ་ཚད་མཐོ་རུ་གཏོང་བ། སྤུས་ཚད་མཐོ་བའི་
འཕེལ་རྒྱས་ཁྲོད་གོ་སྐབས་དམ་འཛིན་བཅས་བྱ་དགོས།
དམངས་ཚིས་འགན་སྲུང་དང་ལེགས་བཅོས་བྱེད་པའི་
ཐད་སྤོབས་པ་ཆེན་པོས་སྔོན་ལ་བརྩོན་ལེན་དང་འགན་
འཁྲི་འཁུར་ཕོད་པར་བྱས་ཏེ། གྲོང་གསེབ་ཁྱོན་ཡོངས་
ནས་དར་རྒྱས་སུ་འགྲོ་བར་སྐུལ་འདེད་གཏོང་བ་དང་ལས་
ཞུགས་ཀྱི་ཁྱབ་ཁོངས་ཆེ་རུ་གཏོང་བ། འབྲུབ་འགོག་
གནོད་སེལ་གྱི་བྱ་བ་དམ་འཛིན་ཡག་པོ་བཅས་བྱས་ནས།
དམངས་ཚིས་ཁེ་ཕན་ཇེ་མང་དུ་གཏོང་ཐུབ་མིན་ལ་སེམས་
ཁྲལ་བྱེད་པ། འཕེལ་རྒྱས་ཁྲོད་དམངས་ཚིས་ཞན་ཆ་ཁ་
གསབ་བྱས་ཏེ། འཕེལ་རྒྱས་ཀྱི་གྲུབ་འབྲས་དྲང་གཞག་
གིས་རིགས་སོ་སོའི་མང་ཚོགས་ལ་ཐོབ་པར་བྱ་དགོས། མི་
རིགས་མཐུན་སྒྲིལ་ཡར་ཐོན་ལ་སྐུལ་འདེད་གཏོང་བའི་
ཐད་སྤོབས་པ་ཆེན་པོས་སྔོན་ལ་བརྩོན་ལེན་དང་འགན་

འཁྲི་འཁུར་ཕོད་པར་བྱས་ཏེ། ཏང་གི་ཆོས་ལུགས་བྱ་བའི་
གཞི་རྩའི་བྱེད་ཕྱོགས་སྒོ་ཀུན་ནས་ལག་ལེན་མཐར་ཕྱིན་
དང་ཁྲིམས་ལྟར་ཆོས་ལུགས་ལས་དོན་ལ་དོ་དམ། མི་
རིགས་མཐུན་སྒྲིལ་ཡར་ཐོན་གསར་སྐྲུན་གྱི་བྱ་བ་ནན་ཏན་
གྱིས་བསྒྲུབ་སྟེ། གསར་སྐྲུན་བྱ་བ་དེ་གྲངས་འབོར་སྔོན་
ལ་བསྐྱོད་པ་ནས་དཔེ་སྟོན་སྣེ་ཁྲིད་དུ་བསྒྱུར་བར་སྐུལ་
འདེད་གཏོང་དགོས། ཁྱོན་ཡོངས་ནས་ཏང་ནན་སྐྱོང་
བྱེད་པའི་ཐད་སྤོབས་པ་ཆེན་པོས་སྔོན་ལ་བརྩོན་ལེན་
དང་འགན་འཁྲི་འཁུར་ཕོད་པར་བྱས་ཏེ། གཟབ་ནན་
གྱི་རྩ་བ་རྒྱུན་འཁྱོངས་བྱས་ནས་ལྷོད་གཡེང་མི་གཏོང་བ་
དང་། གཙོ་གནད་ཁྱབ་ཁོངས་ཀྱི་གཅིག་བསྡུས་བཅོས་
སྐྱོང་བྱ་རྒྱུ་རྒྱུན་འཁྱོངས་དང་། དོ་དམ་ནན་མོ་དང་
བྱམས་སྐྱོང་བཟང་བོ་བྱེད་པ་གཉིས་ཟུང་འབྲེལ་བྱས་ཏེ།
སྤྱོད་ཚུལ་ལེགས་པོར་བརྟེན་ནས་འཕེལ་རྒྱས་བཅོས་སྒྱུར་
གྱི་ལས་འགན་སོ་སོ་བརྟན་པོའི་ངང་སྐུལ་འདེད་གཏོང་
དགོས་ཞེས་ནན་གྱིས་བསྟན།

ཚང་འཛོམས་གྲོས་ཚོགས་ལས་ཁུལ་ཡོངས་ཀྱི་
གོང་འོག་ཚང་མས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་སྔར་
ལས་ལྷག་པའི་སྒོ་ནས་དོན་འཁྱོལ་བྱེད་པ་ལྔ་ཡི་བླང་བྱ་
གལ་ཆེན་དེ་མཐའ་གཅིག་ཏུ་ལག་བསྟར་བྱས་ཏེ། ཀྲུང་
དབྱང་གི་གཏན་འབེབས་དོན་ཚན་བརྒྱད་ཀྱི་དགོངས་
དོན་སློབ་སྦྱོང་སློབ་གསོའི་ཕན་འབྲས་ཇེ་ལེགས་དང་
ལག་བསྟར་གཏིང་ཟབ་བྱས་ཏེ། ངེས་པར་དུ་བློ་སེམས་
གཅིག་ཏུ་སྒྲིལ་ནས་བསམ་བློའི་ཁྲིད་སྟོན་ཕྱོགས་སུ་
འབད་པ་དང་། ཏང་གིས་རང་ངོས་གསར་བརྗེ་བྱེད་
པར་ངོས་འཛིན་ནན་མོ་བྱེད་པ་དང་གོང་རིམ་གྱིས་སྣེ་
ཁྲིད་བྱ་རྒྱུ་རྒྱུན་འཁྱོངས་བྱེད་པ། ཏང་ཡོན་ལས་བྱེད་
པའི་འགྱུར་བ་མེད་པའི་ཏང་གཤིས་རྒྱུན་འཁྱོངས་
བཅས་བྱ་དགོས། ངེས་པར་དུ་མི་དམངས་དང་བློ་
སེམས་གཅིག་ཏུ་བསྒྲིལ་ནས་མང་ཚོགས་ཀྱི་ལམ་ཕྱོགས་
སུ་བསྐྱོད་པ། དབང་ཆ་འོས་འཚམ་གྱིས་སྤྱོད་པར་
ཤུགས་སྣོན་དགོས། ངེས་པར་དུ་དངོས་སྒྲུབ་ནན་མོ་
བྱས་ནས། འཐབ་རྩོད་ཀྱི་སྙིང་སྟོབས་དར་སྤེལ་དང་
སྒྲིག་ཁྲིམས་ལག་བསྟར་དང་ལྟ་སྐུལ་བྱེད་ཤུགས་ཆེ་རུ་
གཏོང་དགོས། ངེས་པར་དུ་རང་འགན་གཙང་སྒྲུབ་
བྱས་ཏེ་ཏང་ལ་དོ་དམ་དང་ཏང་སྐྱོང་བའི་འགན་འཁྲི་
ནན་འཁུར་བྱ་དགོས། སྤྱོད་ཚུལ་ལེགས་བཅོས་ལ་
ཤུགས་བསྣན་ན་ད་གཟོད་སྲོལ་རྒྱུན་བཟང་པོའི་རྒྱང་
བསྐྱོད་ཀྱི་ལམ་བུ་གསར་པའི་ཁྲོད་ལག་ལེན་ཏུ་བསྟར་
ཐུབ་པ་དང་། སྤྱོད་ཚུལ་ལེགས་པོ་དེ་དུས་རབས་གསར་
པར་རྒྱུན་འཁྱོངས་བྱས་ན་ད་གཟོད་སྤྱོད་གཙང་གཞུང་
དྲང་གི་སྲོལ་བཟང་དེ་མཚོ་ལྷོའི་ཡུལ་གྲུ་ཀུན་ཏུ་རྒྱུན་
འཛིན་བྱ་དགོས། གཞུང་དྲང་སྤྱོད་གཙང་གི་སྲོལ་
བཟང་དེ་ལས་བྱེད་པའི་སེམས་སུ་འཇགས་པར་བྱས་ཏེ་
ཐུན་མོང་ཐོག་མདུན་དུ་བསྐྱོད་ནས་རིགས་སོ་སོའི་རྗེས་
རབས་པ་ཡོངས་ཀྱི་ཕུགས་འདུན་གྱི་སྟོབས་ཤུགས་
གཅིག་ཏུ་སྒྲིལ་དགོས་ཞེས་ནན་གྱིས་བསྟན།

ཚང་འཛོམས་གྲོས་ཚོགས་ལས་ད་ལོ་ནས་
བཟུང་། ཁུལ་ཨུས་མཐུན་སྒྲིལ་དམ་ཟབ་སྒོས་ཁུལ་
ཡོངས་ཀྱི་གོང་འོག་ཚང་མར་སྤུས་ཚད་མཐོ་བའི་འཕེལ་

རྒྱས་ཡོང་བར་སྣེ་ཁྲིད་བྱས་ཤིང་། གནོན་ཤུགས་དང་
དཀའ་སྡུག་མང་པོར་གདོང་གཏད་ནས་དཔལ་འབྱོར་
འཁོར་བསྐྱོད་ཐུབ་པར་སྐུལ་འདེད་བཏང་སྟེ། སྤྱིའི་
བརྟན་བརླིང་དང་བསྐྱར་དར་གྱི་རྣམ་པ་བཟང་བོ་
མངོན་ཡོད། ལོ་སྨད་ནི་ལོ་ཧྲིལ་བོའི་དམིགས་འབེན་
ལས་འགན་ལ་རྒྱལ་ཁ་ཕུ་ཐག་ཆོད་པའི་དུས་རིམ་ཞིག་
ཡིན་པས། ངེས་པར་དུ་བརྟན་ཐོག་ཡར་འཕེལ་གྱི་བྱ་
བའི་གཞི་རྩའི་དགོངས་གཞི་རྒྱུན་འཁྱོངས་བྱས་ཏེ།
ནུས་ཤུགས་ཡོད་རྒུས་སྐྱེ་ཁམས་ཇེ་ལེགས་སུ་གཏོང་བ་
དང་དཔལ་འབྱོར་འཕེལ་རྒྱས་ལ་འབད་པ། འཕེལ་
རྒྱས་ལ་སྐུལ་འདེད་གཏོང་བ། དམངས་ཚིས་ལ་ཕན་
བདེ་བསྐྲུན་པ། བདེ་འཇགས་ལ་འགན་ལེན་བཅས་
བྱས་ནས་ལོ་ཧྲིལ་པོའི་དམིགས་ཚད་ལས་འགན་ལེགས་
པར་བསྒྲུབ་སྟེ། ལོ་ལྔའི་འཆར་གཞི་བཅུ་བཞི་པ་རྒྱལ་
ཁའི་ངང་མཇུག་བསྡུ་བར་ཁག་ཐེག་བྱ་དགོས་ལ།
སེམས་ཤུགས་གཅིག་སྒྲིལ་གྱིས་སྐྱེ་ཁམས་དཔལ་ཡོན་གྱི་
མཐོ་ས་བསྐྲུན་པ། སྐྱེ་ཁམས་བདེ་འཇགས་དང་གཙང་
གསུམ་འབྱུང་ཡུལ་སྲུང་སྐྱོང་བྱེད་པ། ཀྲུང་ཧྭའི་ཆུ་
མཛོད་སྲུང་བ་བཅས་ཀྱི་ལས་འགན་གལ་ཆེན་ཕྲག་ཏུ་
འཁུར་དགོས། ནུས་ཤུགས་ཡོད་རྒུས་བཟོ་ལས་དང་མ་
གཏོང་། འཛད་སྤྱོད། ཚོང་འགུག་སོགས་ཀྱི་ལས་འགན་
གཙོ་བོར་དམིགས་ཏེ། དཔལ་འབྱོར་རྒྱུན་མཐུད་ངང་
བསྐྱར་འཕར་ཡོང་བར་སྐུལ་འདེད་གཏོང་དགོས། ལྗང་
མདོག་དེང་རབས་ཐོན་ལས་སྒྲིག་གཞི་མགྱོགས་མྱུར་
གྱིས་བསྐྲུན་ཏེ་འཕེལ་རྒྱས་ཀྱི་རིན་ཐང་མུ་མཐུད་དུ་མཐོ་
རུ་གཏོང་དགོས། མཁར་ཤང་གི་ས་ཁོངས་འཕེལ་རྒྱས་
སུ་འགྲོ་བར་གཅིག་གྱུར་གྱིས་སྐུལ་འདེད་བཏང་ནས་
འཕེལ་རྒྱས་ཀྱི་དོ་མཉམ་རང་བཞིན་དང་མཐུན་སྦྱོར་
རང་བཞིན་ཆེ་རུ་གཏོང་དགོས། བློ་བརྟན་འགྱུར་མེད་
ཀྱིས་བཅོས་བསྒྱུར་སྒོ་འབྱེད་ཟབ་སྤེལ་བྱས་ཏེ། སྤུས་
ཚད་མཐོ་བའི་འཕེལ་རྒྱས་ལ་ཕན་ནུས་ཆེན་པོ་འདོན་
དགོས། དམངས་ཚིས་ཕྱོགས་ལ་ཤུགས་བརྒྱབ་ནས་མི་
དམངས་མང་ཚོགས་ཀྱི་ཐོབ་སྣང་དང་སྐྱིད་སྣང་། བདེ་
སྣང་བཅས་མཐོ་རུ་གཏོང་དགོས་ཞེས་བསྟན།

གྲོས་ཚོགས་སྟེང་ཚང་འཛོམས་གྲོས་ཚོགས་ཀྱི་
དགོངས་དོན་ལག་བསྟར་དོན་འཁྱོལ་ཡག་པོ་བྱེད་པའི་
འགག་རྩ་ནི་སྤྱོད་ཚུལ་ལེགས་བཅོས་ལ་བརྟེན་ནས་བྱ་
གཞག་འཕེལ་རྒྱས་སུ་གཏོང་བར་སྐུལ་ཁྲིད་བྱ་རྒྱུ་
དང་། སྤྱོད་ཚུལ་ལེགས་བཅོས་ལ་བརྟེན་ནས་མཚོ་ལྷོ་
གསར་པ་འཛུགས་སྐྲུན་བྱེད་པར་ཕན་ནུས་འདོན་རྒྱུ་དེ་
ཡིན་ལ། ལོ་ཧྲིལ་པོའི་དམིགས་འབེན་དང་ལས་འགན་
མཐའ་གཅིག་ཏུ་ལེགས་འགྲུབ་བྱ་དགོས་པ་དང་། ཀྲུང་
དབྱང་གི་གཏན་འབེབས་དོན་ཚན་བརྒྱད་ཀྱི་དགོངས་
དོན་སློབ་སྦྱོང་སློབ་གསོ་ལག་བསྟར་གཏིང་ཟབ་བྱས་ནས་
ཀྲུང་དབྱང་གི་སྐོར་ཞིབ་བྱ་བར་གཞོགས་འདེགས་བྱས་
ཏེ། རྩིས་བཤེར་ཕྱོགས་ལ་བཏོན་པའི་གནད་དོན་བཅོས་
སྒྱུར་ཡག་པོ་བྱེད་པར་ཤུགས་འདོན་པ། སྤུས་ཚད་མཐོ་
བའི་སྒོ་ནས་ལོ་ལྔའི་འཆར་གཞི་བཅོ་ལྔ་པའི་འཆར་འགོད་
སྒྲིག་བཟོ་ཡག་པོ་བྱེད་པ། བདེ་འཇགས་ཐོན་སྐྱེད་དང་
དགོན་སྡེའི་བྱ་བར་དམ་འཛིན་བྱེད་པ། བདེ་འཇགས་

མཚོ་ལྷོའི་འཛུགས་སྐྲུན་ཕྱོགས་སུ་འབད་དགོས་
ལ། འབྲུབ་འགོག་བྱ་བ་ནན་འཛིན་བྱས་ཏེ་ཚང་འཛོམས་
གྲོས་ཚོགས་ཀྱི་བཀོད་སྒྲིག་དང་བླང་བྱ་དོན་ཐོག་ཏུ་འཁྱོལ་
བར་བྱ་དགོས་ཞེས་བླང་བྱ་ནན་མོ་བཏོན།

ཚང་འཛོམས་གྲོས་ཚོགས་ཀྱིས་ཁུལ་ཡོངས་ཀྱི་
གོང་འོག་ཚང་མས་བློ་མཐུན་ཞི་ཅིན་ཕིང་སྲོག་ཤིང་ཡིན་
པའི་ཏང་ཀྲུང་དབྱང་གི་མཐའ་འཁོར་དུ་མཐུན་སྒྲིལ་
སྔར་ལས་དམ་ཟབ་བྱས་ཏེ། སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་མཚོ་སྔོན་གྱི་བྱ་བར་གནང་བའི་གསུང་བཤད་གལ་
ཆེན་དང་མཆན་བཀོད་མཛུབ་སྟོན་གྱི་དགོངས་དོན་
ཕྱོགས་ཡོངས་ནས་ལག་བསྟར་བྱས་ནས། ཞིང་ཆེན་
ཏང་ཨུའི་སྐབས་བཅུ་བཞི་པའི་ཚང་འཛོམས་གྲོས་
ཚོགས་ཐེངས་དགུ་པའི་བཀོད་སྒྲིག་ཁྱོན་ཡོངས་ནས་
དོན་འཁྱོལ་བྱས་ཏེ། སྤྱོད་ཚུལ་ལེགས་བཅོས་བྱེད་པ་དེ་
བྱ་བའི་ནང་འདྲེས་པར་བྱེད་པ་དང་། བརྒྱུད་རིམ་ཧྲིལ་
པོར་བསྒྱུར་བཅོས་གསར་གཏོད་ཀྱི་སྙིང་སྟོབས་
དང་། བདེན་འཚོལ་དངོས་སྒྲུབ་ཀྱི་སྤྱོད་ཚུལ་བཅས་
ཁྱོན་ཡོངས་ནས་དོན་འཁྱོལ་བྱེད་པ། མཐའ་འཁྱོལ་
ཡོང་བར་དམ་འཛིན་བྱེད་པའི་ཆོད་སེམས་དང་།
སེམས་ཤུགས་གཅིག་སྒྲིལ་གྱིས་ལས་སྒྲུབ་ལས་བཏོད་
བྱས་ནས་གོམ་སྟབས་རེ་རེ་བཞིན་ཀྲུང་གོའི་ལུགས་ཀྱི་
དེང་རབས་ཅན་གྱི་མཚོ་ལྷོའི་ལག་ལེན་གསར་གཏོད་
བྱེད་པར་ཤུགས་འདོན་དགོས་ཞེས་འབོད་སྐུལ་བཏང་།

ཚང་འཛོམས་གྲོས་ཚོགས་སྟེང་ཞིང་ཆེན་ཏང་
ཨུའི་སྐབས་བཅུ་བཞི་པའི་ཚང་འཛོམས་གྲོས་ཚོགས་
ཐེངས་དགུ་པའི་དགོངས་དོན་བརྒྱུད་སྒྲོག་དང་སློབ་
སྦྱོང་བྱས་པ་དང་། མཚོ་ལྷོ་ཁུལ་གྱིས་དཔལ་འབྱོར་
བརྟན་འཕར་ཡོང་བར་སྐུལ་འདེད་གཏོང་བའི་བྱེད་
ཐབས་འགའ་ཤས་དང་ཁུལ་ཡོངས་སུ་མང་ཚོགས་ཀྱི་ཉེ་
འགྲམ་དུ་ཡོད་པའི་ཚུལ་མིན་སྤྱོད་ཚུལ་དང་རུལ་སུངས་
གནད་དོན་སྐོར་གྱི་སྙན་ཞུར་གྲོས་ཞིབ་བྱས།

ཁུལ་ཨུའི་ཨུ་ཡོན་མིན་པའི་ཁུལ་དམངས་ཆེན་
རྒྱུན་ལས་ཨུ་ཡོན་ལྷན་ཁང་དང་། ཁུལ་སྲིད་གཞུང་།
ཁུལ་སྲིད་གྲོས་ཀྱི་ཏང་ཙུའུ་ཁོངས་མི། ཁུལ་ཨུའི་འབྲེལ་
ཡོད་ཀྱི་དྲུང་ཡིག་ཆེན་མོ་གཞོན་པ། ཁུལ་སྒྲིག་ཁྲིམས་
ཞིབ་བཤེར་ཨུ་ཡོན་ལྷན་ཁང་གི་ཨུ་ཡོན་ནམ་ལྟ་སྐུལ་
ཞིབ་བཤེར་ཨུ་ཡོན་ལྷན་ཁང་གི་ཨུ་ཡོན། རྫོང་གི་ཏང་
སྲིད་ཀྱི་འགན་འཁུར་བློ་མཐུན་གཙོ་བོ། ཤང་དང་གྲོང་
རྡལ་གྱི་ཏང་ཨུའི་ཧྲུའུ་ཅི། ཁུལ་ཨུའི་པུའུ་ཨུ། ཁུལ་ཐད་
གཏོགས་ལས་ཁུངས་ཀྱི་སྡེ་ཚན། མི་དམངས་ཀྱི་ཚོགས་
པ་དང་མང་ཚོགས་ཀྱི་ཚོགས་པ། ཁུལ་མངགས་ཏང་གི་
བྱ་བའི་ཨུ་ཡོན་ལྷན་ཁང་། ཞིང་ཆེན་གྱི་ཁུལ་དུ་བཅའ་
སྡོད་བྱས་པའི་ལས་ཁུངས་དང་། ཁུལ་གཏོགས་སློབ་གྲྭ།
སྨན་ཁང་བཅས་དང་ཁུལ་དོ་དམ་ཁེ་ལས་ཀྱི་ཏང་ཙུའུ་
འམ་ཏང་ཨུའི་འགན་འཁུར་བློ་མཐུན་གཙོ་བོ། རང་
ཁུལ་གྱི་ཏང་གི་ཚོགས་ཆེན་ཐེངས་ཉི་ཤུ་པར་ཞུགས་པའི་
འཐུས་མི་དང་། ཞིང་ཆེན་གྱི་ཏང་གི་འཐུས་མིའི་ཚོགས་
ཆེན་ཐེངས་བཅུ་བཞི་པའི་འཐུས་མི་ཁག་ཅིག ཁུལ་གྱི་
ཏང་གི་འཐུས་མིའི་ཚོགས་ཆེན་ཐེངས་བཅུ་བཞི་པའི་
འཐུས་མི་བཅས་གྲོས་ཚོགས་སུ་ཟུར་ཞུགས་བྱས་ཡོད།།

ཀྲུང་གུང་མཚོ་ལྷོ་ཁུལ་ཨུའི་སྐབས་བཅུ་བཞི་པའི་ཚང་འཛོམས་གྲོས་ཚོགས་ཐེངས་བཅུ་གཅིག་པ་བསྡུས་པ།


